
JABATAN MUFTI 
NEGERI SELANGOR

LATAR BELAKANG

Jabatan Mufti Negeri Selangor pada 
peringkat awalnya merupakan salah 
satu bahagian yang terdapat di Jabatan 
Agama Islam Selangor dan ia dikenali 
sebagai Bahagian Fatwa. Sebelum 
tahun 1985, hanya terdapat dua orang 
kakitangan sahaja di bahagian ini iaitu 
Mufti dan Pemandu. Jawatan Timbalan 
Mufti diwujudkan pada tahun 1991 bagi 
membantu mufti menjalankan tugas. 
Segala urusan berkaitan pentadbiran, 
perkhidmatan dan kewangan adalah di 
bawah pengurusan Jabatan Agama Islam 
Selangor.

Pada tahun 1996, Jabatan Perkhidmatan 
Awam (JPA) telah mengeluarkan arahan 
kepada semua kerajaan negeri mengenai 
pengasingan Bahagian Fatwa daripada 
Jabatan Agama Islam Negeri. Kerajaan 
Negeri Selangor telah membuat keputusan 
menerusi Enakmen Pentadbiran Islam 
(Selangor) 1995 untuk menubuhkan 
Pejabat Mufti Selangor.

Maka tertubuhlah Pejabat Mufti Selangor 
yang sebelum ini ditempatkan di Tingkat 
4, Bangunan Sultan Salahuddin Abdul Aziz 
Shah, Shah Alam. Pada awal tahun 2001, 
Pejabat Mufti Selangor telah ditukar nama 
kepada Jabatan Mufti Selangor sesuai 
dengan fungsi, visi dan misi penubuhannya. 
Pada 15 Oktober 2001 bersamaan 27 

Rejab 1422H, D.Y.M.M. Tengku Idris 
Shah Ibni Almarhum Sultan Salahuddin 
Abdul Aziz Shah Alhaj, Pemangku Raja 
Selangor ketika itu telah berkenan 
untuk mencemar duli bagi mengadakan 
lawatan kerja ke Jabatan Mufti Selangor. 
Kini Jabatan Mufti Selangor terletak di 
Tingkat 7 & 8, Bangunan Sultan Idris 
Shah, Shah Alam.

FUNGSI JABATAN

1. Membantu dan menasihat DYMM 
Sultan dan Kerajaan Negeri dalam 
perkara-perkara yang menyentuh 
persoalan fatwa, hal ehwal agama 
Islam dan isu-isu semasa.

2. Membuat penyelidikan terhadap isu 
yang memerlukan kepada keputusan 
Jawatankuasa Perunding Hukum 
Syara' (FATWA) Negeri Selangor.

3. Memberi maklumat yang sistematik 
berkaitan dengan segala masalah 
yang berhubung tentang fatwa.

4. Mengeluarkan garis panduan 
bagi mengatasi segala perbezaan 
pendapat yang timbul dalam perkara-
perkara khilaý ah.

5. Mengurus dan mengendalikan 
persidangan, seminar, bengkel dan 
segala mesyuarat yang berkaitan.

6. Membangunkan aspek-aspek pembi-
naan methodologi istinbat dan fatwa.

7. Mengurus dan mentadbir segala 
perkara yang berkaitan dengan 
urusan pentadbiran, perkhidmatan 
dan kewangan jabatan.

8. Mencerap anak bulan Hijri setiap 
bulan termasuk cerapan rasmi bulan 
Ramadhan, Syawwal dan Zulhijjah 
serta menerbitkan data hijri dan data 
waktu solat mengikut zon.

VlSI JABATAN

Untuk melahirkan masyarakat Islam yang 
maju, berjaya, progresif, dinamik dan 
diredhai Allah berlandaskan Al-Quran dan 
As-Sunnah selaras dengan visi Negeri 
Selangor maju menjelang 2005.

MISI JABATAN

 Untuk menjadikan Jabatan Mufti Selangor 
sebagai jabatan terbaik, jabatan contoh 
dan disegani serta mendapat keredhaan 
Allah.

DASAR KUALITI

Jabatan Mufti Selangor beriltizam / komited 
untuk memberi perkhidmatan melalui 
pengeluaran serta penjelasan fatwa 
dengan nas yang sahih bagi memenuhi 
kehendak pelanggan berhubung dengan 
perkara yang berkaitan dengan hukum 
syaraó melalui penambahbaikan yang 
berterusan.

Syeikh Islam Setia Diraja
Y.M. Raja Hj. Mahmud 
Zohdi bin Tengku Abdul 
Rahman

Tahun Berkhidmat:
1935 - 1952

Sahibus Samahah
Datoô Seri Utama DiRaja
Datoô Haji Yusof bin 
Sahabuddin

Tahun Berkhidmat:
1953 - 1968

Sahibus Samahah
Datoô Seri Utama DiRaja
Datoô Haji Ghazali bin
Haji Abdullah

Tahun Berkhidmat:
1968 - 1973

Sahibus Samahah
Datoô Seri Utama DiRaja
Datoô Haji Md. Salleh
bin Hassan Farid

Tahun Berkhidmat:
1974- 1976

Sahibus Samahah
Datoô Seri Utama DiRaja
Datoô Haji Hassan bin
Haji Omar

Tahun Berkhidmat:
1976- 1985

Sahibus Samahah
Datoô Seri Utama DiRaja
Datoô Haji Ishak bin
Haji Baharom

Tahun Berkhidmat:
1985-1997

Sahibus Samahah
Datoô Seri Utama DiRaja
Datoô Setia Haji Mohd. 
Tamyes bin Abd. Wahid

Tahun Berkhidmat:
1998-Kini

SENARAI MUFTI-MUFTI NEGERI SELANGOR




